
Schlubu 2022 

 

 

Am 16. Dezember 2022 het mer, sich nach mehrere Jahre 
(danke Corona…) endlich wieder mal traditionell, bim Esel im Berghalde troffe. Wie 
immer hend sich chli die gliche Frage gstellt: Wohi gahts? Wie lang simmer dusse? Müemer eus 
astrenge? Und wenn gits Znacht i de Wärmi? 

 

Die beide Organisatorinne Mariana und Andi hend sech natürlich i grossem Schweige ghüllt, einzig de 
ersti Alaufpunkt esch de drü verschiedene Gruppene mitteilt worde. Jedi esch 
ine anderi Richtig vo Horge gschickt worde. Was sie det erwartet, hends 
nonig gwüsst. Bi de erste Pöste acho, hend denn all schnell gmerkt, i welem 
Verein das sind… Ufgabe wie Turne und Akrobatik sind gstellt worde, au es 

bitzli Kreativität het dezue ghört. Wer malt am 
beste de Horgner Schwan? Mer sind eus bis jetzt ned sicher, sind doch all 
sehr schön use cho!  

 

I dem Moment wos all Ufgabe bim Poste erledigt gha hend, esch d’Awiisig bzw. de Hiiwiis für de 
nöchst Poste cho. Und so esch das ganze den es Wili gange. Am Schluss hets no e chlini Stärkig geh bi 
de Mariana, bevors den i die warm Schönegg gange esch, womer mitemene sehr 
feine Znacht belohnt worde sind.  

 

Es hend all Freud gha, chli Bewegig zum ufwärme hets au debi gha und mer freued eus wohl alli scho 
uf de Dezember 2023, wenn de nöchst Schlubu astaht.  

 

Die beide Organisatorinne Mariana und Andi 


